REPUBLIKA E SHQIPERISE

ENTI RREGULLATOR | ENERGJISE
BORDI

VENDIM
Nr. 288, Daté 08.10.2026
MBI

FILLIMIN E PROCEDURES ADMINISTRATIVE PER MIRATIMIN E
“RREGULLORES PER MENYREN E FUNKSIONIMIT TiE MJETIT ONLINE TE
KRAHASIMIT TE OFERTAVE TE FURNIZIMIT ME ENERGJI ELEKTRIKE”

Né mbéshtetje té neneve 16 dhe 100 té ligjit nr. 59/2026, “Pér sektorin e energjisé elektrike”; Si
dhe neneve 15 dhe 26 té Rregullores pér organizimin, funksionimin dhe procedurat e ERE-s,
miratuar me vendimin e bordit té Entit Rregullator té Energjisé nr. 96, daté 17.06.2016; Bordi i
ERE-s, né mbledhjen e tij té datés 08.10.2026, pasi shqyrtoi relacionin nr. 3003 prot., daté
08.10.2026, té pérgatitur nga grupi i punés i ngritur me Urdhrin e Kryetarit t¢ ERE nr. 138, daté
18.08.2026, “Mbi fillimin e procedurés pér miratimin e Rregullores pér ményrén e funksionimit té
mjetit online té krahasimit té ofertave té furnizimit me energji elektrike ”,

Konstatoi se:

- Neni 100 i ligjit nr. 59/2026, “Pér Sektorin e Energjisé€ Elektrike”, i ngarkon ERE-s sigurimin
e aksesit pa pagesé té klientéve né njé mjet krahasimi online, té pavarur dhe té operuar nga
ERE, i cili krahason ofertat e furnizuesve, pérfshiré ofertat pér kontrata me ¢mim dinamik,
sipas kritereve té garta dhe objektive.

- I njéjti nen pércakton pércakton kérkesat minimale gé duhet t& pérmbushé mjeti i krahasimit,
lidhur me pavarésiné nga pjesémarrésit e tregut, trajtimin e barabarté té shogérive té energjisé
elektrike né rezultatet e kérkimit, pércaktimin dhe publikimin e kritereve té garta dhe objektive
té krahasimit, dhénien e informacionit té sakté dhe té pérditésuar, aksesueshmériné pér
personat me aftési té kufizuara, sigurimin e njé procedure efektive pér raportimin e
informacionit té pasakté pér ofertat e publikuara, si dhe kufizimin e té dhénave personale té
kérkuara né ato gé jané té nevojshme pér kryerjen e krahasimit.

- NE& zbatim té nenit 100 té ligjit nr. 59/2026, grupi i punés, i ngritur me Urdhrin e Kryetarit té
ERE-s nr. 138, daté 18.08.2026, ka hartuar projekt-rregulloren “Pér ményrén e funksionimit té
myjetit online té krahasimit té ofertave té furnizimit me energji elektrike”.

- Né& zbatim té parashikimeve té nenit 100 t€ ligjit nr. 59/2026 “Pér sektorin e energjisé
elektrike”, paralelisht me hartimin e projekt-rregullores éshté punuar edhe pér zhvillimin e
Platformés sé Krahasimit t€ Cmimeve (PCT), e cila aktualisht ndodhet n€ statusin “projekt”
dhe &shté strukturuar pér t’'u mundésuar klientéve kérkimin, filtrimin dhe krahasimin e ofertave
té furnizimit me energji elektrike, né ményré té garté dhe té krahasueshme.

- Projekt-rregullorja pércakton rregullat pér funksionimin, mirémbajtjen dhe zhvillimin e
Platformés sé Krahasimit t& Cmimeve, kategorité e ofertave gé publikohen né platformé,
detyrimet e furnizuesve pér pércjelljen dhe pérditésimin e ofertave, kriteret mbi bazén e té
cilave kryhet krahasimi, ményrén e paraqitjes dhe filtrimit té rezultateve, si dhe procedurén pér
korrigjimin ose pérditésimin e informacionit té pasakté apo té paploté.

- Projekt-rregullorja pércakton gjithashtu ményrén e pérllogaritjes sé shpenzimit vjetor té
vlerésuar, duke marré né konsideraté, sipas rastit, konsumin e deklaruar ose historik té
pérdoruesit, profilet standarde té konsumit, komponentét e cmimit té ofertés, tarifat, taksat,
detyrimet dhe zbritjet e aplikueshme.

Adresa: Rruga “Irfan Tomini”, Njésia Administrative Nr.7, Tel: +355 45 620 820, +355 45 620 821;

Projekt-rregullorja pérmban kérkesa pér standardet informatike, siguriné e informacionit,
integritetin dhe disponueshmériné e té dhénave, aksesueshmériné pér personat me aftési té
kufizuara, pérdorimin e platformés né pajisje té ndryshme, mirémbajtjen dhe monitorimin e
saj, si dhe pércakton pérgjegjésité e ERE-s dhe té furnizuesve né lidhje me funksionimin e
platformés.

Pér gjithé sa mé sipér, bordi i ERE-s,

Vendosi:

1. Téfillojé procedurén administrative pér miratimin e “Rregullores pér ményrén e funksionimit

té mjetit online té krahasimit té ofertave té furnizimit me energji elektrike”, sipas tekstit
bashkélidhur kétij vendimi.

“Projekt Rregullorja pér ményrén e funksionimit t€ mjetit online t€ krahasimit té ofertave té
furnizimit me energji elektrike”, do t’i nénshtrohet procedurés sé konsultimit dhe shqyrtimit,
né pérputhje me kérkesat e legjislacionit né fugi dhe procedurat e pércaktuara nga ERE pér
miratimin e akteve rregullatore.

Ngarkohet Grupi i punés pér ndjekjen e procedurés, pér kryerjen e veprimeve té nevojshme
procedurale lidhur me publikimin, konsultimin dhe administrimin e komenteve mbi
projektaktin apo organizimin e seancave dégjimore sipas nevojés.

Ky vendim hyn né fugi menjéheré.

Cdo palé e pérfshiré né kété proceduré mund t’i kérkojé ERE-s, brenda 7 ditéve kalendarike nga
data e marrjes dijeni té vendimit, rishikimin e vendimit té bordit né rast se ka siguruar prova té reja
gé mund ta ¢ojné bordin né marrjen e njé vendimi té& ndryshém nga i méparshmi apo pér gabime
materiale té konstatuara. Pér kété vendim mund té béhet ankim né Gjykatén Administrative Tirané,
brenda 45 ditéve kalendarike nga dita e publikimit né Fletoren Zyrtare. Paragitja e ankimit nuk
pezullon vlefshmériné e vendimit, pérvecse kur gjykata vendos ndryshe né pérputhje me
legjislacionin né fuqi.

Ky vendim botohet né Fletoren Zyrtare.

KRYETARI
Petrit AHMETI
Adresa: Rruga “Irfan Tomini”, Njésia Administrative Nr.7, Tel: +355 45 620 820, +355 45 620 821;
Tirané | web: www.ere.gov.al E-mail: erealb@ere.gov.al

Miratuar me vendimin e Bordit t&€ ERE-s Nr. 288, Daté 08.10.2026

Projekt-RREGULLORE

PER MENYREN E FUNKSIONIMIT TE MJETIT ONLINE TE KRAHASIMIT TE
OFERTAVE TE FURNIZIMIT ME ENERGJI ELEKTRIKE

KREU I
DISPOZITA TE PERGJITHSHME

Neni 1
Objekti dhe fusha e zbatimit

Kjo Rregullore pércakton kriteret e pérgjithshme pér krijimin, funksionimin, mirémbajtjen dhe
zhvillimin e mjetit online té krahasimit té ofertave té furnizimit me energji elektrike, né vijim
“Platforma e Krahasimit t&¢ Cmimeve”, t€ administruar dhe té operuar nga Enti Rregullator i
Energjisé, né vijim “ERE”.

Kjo Rregullore pércakton:

a. detyrimet dhe pérgjegjésité e furnizuesve né lidhje me publikimin e ofertave né Platformén
e Krahasimit t¢ Cmimeve;

pérmbajtjen minimale dhe ményrén e paragitjes sé informacionit;

kriteret e krahasimit dhe té paraqitjes sé ofertave;

ményrén e pércaktimit té shpenzimit vjetor té vlerésuar;

parimet teknike dhe funksionale pér administrimin dhe mirémbajtjen e Platformés sé
Krahasimit té Cmimeve;

dh. parimet pér aksesueshméring, siguring, pérdorshmériné dhe pérditésimin e platformés.

Platforma e Krahasimit t¢ Cmimeve mbulon ofertat e furnizimit me energji elektrike qé jané té
disponueshme pér kategorité e klientéve té pércaktuara né legjislacionin né fugi dhe qé
plotésojné kriteret pér publikim sipas késaj Rregulloreje.

Kjo Rregullore éshté hartuar né zbatim té nenit 100 té ligjit nr. 59/2026 “Pér sektorin e energjisé
elektrike” dhe zbatohet pa cenuar detyrimet e furnizuesve té€ pércaktuara né legjislacionin né
fugi dhe né aktet e tjera rregullatore té ERE-s.

Neni 2
Detyrimet e furnizuesve

Furnizuesit pérfshijné né Platformén e Krahasimit t&¢ Cmimeve ofertat gé plotésojné kriteret e
pércaktuara né kété Rregullore.

Furnizuesit pércjellin né Platformén e Krahasimit t¢ Cmimeve, né kohé dhe, né ¢do rast, pérpara
ofrimit té ofertés né treg, informacionin e nevojshém pér publikimin e saj.

Furnizuesit jané pérgjegjés pér saktésing, vértetésingé dhe pérditésimin e informacionit té
pércjellé pér publikim.



Furnizuesit korrigjojné ose pérditésojné informacionin e publikuar pa vonesé dhe, né ¢do rast,
brénda 72 (shtatédhjeté e dy) oréve nga momenti kur konstatohet se ai &shté i pasakté, i paploté
ose ka ndryshuar. Korrigjimi ose pérditésimi i informacionit nuk cenon kontratat e lidhura mé
paré né bazé té ofertés sé publikuar.

Furnizuesit u pérgjigjen kérkesave té ERE-s pér informacion ose sgarime gé lidhen me
publikimin dhe paragitjen e ofertave né Platformén e Krahasimit t¢ Cmimeve.

Ményra teknike e transmetimit té informacionit, formatet, fushat dhe procedurat pér publikimin
dhe pérditésimin e ofertave pércaktohen nga ERE.

Neni 3
Efektet e publikimit té ofertés

Pér periudhén gjaté sé cilés oferta éshté e publikuar dhe e vlefshme né Platformén e Krahasimit
té Cmimeve, furnizuesi siguron gé kushtet e ofertés sé ofruar klientit té jené né pérputhje me
informacionin e publikuar né platformé.

Publikimi i njé oferte né Platformén e Krahasimit t&¢ Cmimeve nuk pérbén miratim, autorizim
ose certifikim té ofertés nga ERE.

Publikimi i ofertés nuk cenon pérgjegjésiné e furnizuesit pér respektimin e legjislacionit né fuqi
dhe té kushteve té kontratés sé furnizimit.

KREU Il
OFERTAT NE PLATFORMEN E KRAHASIMIT TE CMIMEVE

Neni 4
Ofertat gé publikohen né Platformén e Krahasimit t¢ Cmimeve

Né Platformén e Krahasimit t¢ Cmimeve publikohen ofertat e furnizimit me energji elektrike té
disponueshme pér klientét fundoré, sipas kategorive té pércaktuara né legjislacionin né fuqi.

Né Platformén e Krahasimit t¢ Cmimeve pérfshihen, sipas rastit:

ofertat me ¢mim fiks;

ofertat me ¢mim té ndryshueshém:;

ofertat me ¢mim dinamik;

ofertat gé pérfshijné shérbime ose produkte shtesg;
kategori té tjera ofertash té pércaktuara nga ERE.

Nuk publikohen ofertat gé jané té negociuara individualisht dhe nuk jané té disponueshme pér
njé kategori té pérgjithshme klientésh, pérveg rasteve kur ERE pércakton ndryshe.

Platforma e Krahasimit t¢ Cmimeve synon té mbulojé, né masén mé té ploté t¢ mundshme,
ofertat e disponueshme né treg.

Né rast se Platforma e Krahasimit t& Cmimeve nuk mbulon té gjithé tregun ose njé kategori té
caktuar ofertash, pérdoruesi informohet garté pér kété kufizim pérpara paraqgitjes sé rezultateve
té kérkimit.



Neni 5
Klasifikimi i ofertave

Pér géllime té publikimit dhe té krahasimit, ofertat klasifikohen né:
a. oferta me ¢mim fiks, né té cilat cmimi ose komponentét kryesoré té tij jané té fiksuar pér
periudhén e parashikuar né kushtet e ofertés;

b. oferta me ¢cmim té ndryshueshém, né té cilat njé ose mé shumé komponenté té ¢cmimit
ndryshojné automatikisht né bazé té njé indeksi, formule ose reference objektive té
pércaktuar né kontraté;

c. oferta me cmim dinamik, né té cilat cmimi i energjisé ndryshon né intervale té pércaktuara,
né varési té cmimeve té tregut té energjisé elektrike.

Ofertat gé kombinojné komponenté me ¢mim fiks dhe komponenté me ¢mim té ndryshueshém
identifikohen garté si oferta me strukturé té kombinuar.

Furnizuesit, népérmjet Platformés sé Krahasimit t¢ Cmimeve, informojné qarté pérdoruesit mbi
dallimet ndérmjet kategorive té ofertave.

KREU Il
FUNKSIONIMI | PLATFORMES SE KRAHASIMIT TE CMIMEVE

Neni 6
Karakteristikat e pérgjithshme té Platformés sé Krahasimit t&¢ Cmimeve

ERE siguron gé Platforma e Krahasimit t¢ Cmimeve té pérmbajé, té paktén:

a. ndérfagen pér vendosjen e té dhénave té nevojshme pér kérkimin;

b. informacion mbi ményrén e pérdorimit té Platformés sé Krahasimit t¢ Cmimeve dhe
interpretimin e rezultateve;

c. rezultatet e kérkimit dhe listén e ofertave;
fagen e detajuar té secilés oferté;
d. informacionin mbi kriteret dhe metodologjiné e krahasimit;

dh. informacionin mbi administrimin, kontrollin dhe financimin e Platformés sé Krahasimit té
Cmimeve;

e. informacionin mbi pérpunimin e té dhénave personale;

€. mekanizmin pér raportimin e informacionit té pasakté.

ERE siguron gé Platforma e Krahasimit t¢ Cmimeve té pérdoré gjuhé té thjeshté, té garté dhe té

kuptueshme.

ERE siguron qgé Platforma e Krahasimit t&¢ Cmimeve té garantojé trajtim té barabarté té ofertave
dhe té furnizuesve né rezultatet e kérkimit.
Neni 7
Aksesi i pérdoruesve
ERE siguron aksesin pa pagesé né Platformén e Krahasimit té Cmimeve.

Pérdoruesit i sigurohet mundésia e konsultimit té ofertave pa gené i detyruar té identifikohet ose
té japé té dhéna personale gé nuk jané té nevojshme pér kryerjen e krahasimit.



Pér géllime té krahasimit, pérdoruesit i kérkohen vetém informacionet gé jané té nevojshme pér
pércaktimin e ofertave té pérshtatshme dhe, kur éshté e zbatueshme, pér pérllogaritjen e
shpenzimit vjetor té vlerésuar.

ERE siguron qé Platforma e Krahasimit t¢ Cmimeve t’i mundésojé pérdoruesit ruajtjen ose
shkarkimin e rezultateve té kérkimit né njé format té pérshtatshém pér pérdorim.

Neni 8
Informacioni i kérkuar nga pérdoruesi

Pér kryerjen e kérkimit, pérdoruesi jep informacionin e nevojshém pér pércaktimin e ofertave
gé do té krahasohen, duke pérfshiré, sipas rastit:

kategoriné e klientit;

nivelin e konsumit;

karakteristikat e konsumit;

llojin e ofertés gé déshiron té krahasojé;

d. karakteristika té tjera té nevojshme pér krahasimin.

Pér géllime té pérllogaritjes sé shpenzimit vjetor té vlerésuar, Platforma e Krahasimit té
Cmimeve pérdor té dhénat e konsumit té deklaruara nga pérdoruesi ose, né mungesé té tyre, té
dhéna referuese té pércaktuara nga ERE.

Té dhénat e kérkuara kufizohen né ato gé jané rreptésisht té nevojshme pér funksionimin e
Platformés sé Krahasimit t& Cmimeve.

Neni 9
Lista e ofertave

Pas kryerjes sé kérkimit, né Platformén e Krahasimit t¢ Cmimeve shfaget lista e ofertave gé
pérputhen me kriteret e vendosura nga pérdoruesi.

Lista pérmban, pér cdo oferté, té paktén:

emrin e furnizuesit;

emértimin e ofertés;

llojin e ofertés;

informacionin mbi shérbimet ose produktet shtesg;

informacionin mbi zbritjet, sipas rastit;

dh periudhén e vlefshmérisé sé ofertés.

Né paragitjen standarde, ofertat renditen sipas ¢mimit pér njési, né rend rrités.

Pérdoruesit i jepet mundésia té filtrojé dhe té rendisé ofertat sipas kritereve té tjera té
paracaktuara né Platformén e Krahasimit t¢ Cmimeve.

Pér ofertat me ¢mim fiks, té ndryshueshém dhe dinamik, paraqgitja i bén té garta dallimet
ndérmjet tyre.

Pérdoruesi informohet garté se shpenzimi vjetor i paragitur éshté i vlerésuar dhe mund té
ndryshojé né varési té konsumit faktik dhe, sipas llojit té ofertés, t& ndryshimit t€ cmimeve.

Neni 10
Pérmirésimi i kérkimit
ERE siguron gé Platforma e Krahasimit t¢ Cmimeve té pérmbajé funksione gé i mundésojné
pérdoruesit té filtrojé dhe té pérmirésojé rezultatet e kérkimit.
Filtrat mund té lidhen, ndér té tjera, me:

a. llojin e ofertés;

b. ¢mimin fiks, té€ ndryshueshém ose dinamik;

c. kohézgjatjen e kushteve ekonomike;

¢. energjiné nga burime té rinovueshme, kur kjo éshté pjesé e ofertés;

d. ményrén e pagesés;

dh. ményrén e faturimit;

e. zbritjet;

€. furnizuesin.

ERE siguron gé Platforma e Krahasimit t¢ Cmimeve té parashikojé kritere té tjera filtrimi, né
varési té karakteristikave té tregut dhe té ofertave té disponueshme.

Pérdoruesi informohet mbi numrin e ofertave gé pérputhen me kérkimin e tij dhe, kur pérdoren
filtra, mbi numrin e ofertave qé mbeten pas filtrimit.

Neni 11
Fagja e detajuar e ofertés

Pér cdo oferté té publikuar krijohet njé fage e detajuar, me paraqgitje té njésuar dhe té
kuptueshme.

Informacioni né fagen e detajuar paragitet me gjuhé té thjeshté, té kuptueshme dhe neutrale.
Fagja e detajuar pérmban, té paktén:

pérshkrimin e shkurtér té ofertés;

¢mimin e energjisé elektrike;

komponentét fiks dhe té ndryshueshém té ¢cmimit;

tarifat dhe kostot e tjera té aplikueshme;

taksat dhe detyrimet e aplikueshme;

dh. kohézgjatjen e ofertés dhe té kushteve ekonomike;

shérbimet ose produktet shtesé dhe nése ato jané té detyrueshme ose opsionale;
kostot e tjera té parashikuara;

f.  kushtet kufizuese té ofertés;

g. zbritjet dhe kushtet pér pérfitimin e tyre;

gj. ményrén e pércaktimit dhe té pérditésimit té cmimit pér ofertat me ¢mim té ndryshueshém
ose dinamik;

h. kushtet dhe tarifén e pérfundimit té kontratés, sipas rastit.

Pér ofertat me ¢mim dinamik, fagja e detajuar shpjegon garté mekanizmin né bazé té té cilit
pércaktohet dhe ndryshon ¢mimi.

Neni 12
Publikimi i té dhénave

ERE mund té publikojé té dhéna agregate dhe té dhéna té ofertave né format té hapur, né
pérputhje me legjislacionin né fuqi.

Té dhénat e publikuara nuk pérmbajné té dhéna personale ose té dhéna gqé mundésojné
identifikimin e pérdoruesit.

ERE pércakton formatin dhe ményrén e publikimit té té dhénave té hapura, duke respektuar
parimet e transparencés, té aksesueshmérisé dhe té ripérdorimit té informacionit publik.

KREU IV
PERLLOGARITJA E SHPENZIMIT VJETOR TE VLERESUAR

Neni 13
Konsumi vjetor i pérdoruesit

Pér géllime té pérllogaritjes sé shpenzimit vjetor té vlerésuar, konsumi vjetor pércaktohet, sipas
rastit:

a. mbi bazén e konsumit té deklaruar nga pérdoruesi;

b. mbi bazén e konsumit historik té disponueshém;

c. mbi bazén e profileve standarde té konsumit té pércaktuara nga ERE, kur té dhénat e
mésipérme nuk jané té disponueshme.

Pér ofertat pér té cilat profili orar i konsumit ndikon né shpenzimin e vlerésuar, Platforma e
Krahasimit t¢ Cmimeve mund té marré né konsideraté shpérndarjen e konsumit gjaté periudhave
té ndryshme té dités.

Né mungesé té té dhénave té mjaftueshme, Platforma e Krahasimit t¢ Cmimeve pérdor profile
standarde té pércaktuara sipas kategorive pérfagésuese té klientéve.

Neni 14
Komponentét e gmimit té ofertés

Pér pércaktimin e shpenzimit vjetor té vlerésuar merren né konsideraté komponentét e cmimit
dhe kostot e zbatueshme pér klientin né kuadér té ofertés.

Né pérllogaritje merren né konsideraté, sipas rastit:

shpenzimi pér furnizimin me energji elektrike;

tarifat pér pérdorimin e rrjetit dhe shérbimet pérkatése;

komponentét e tjeré tariforé ose detyrimet e pércaktuara nga legjislacioni;
taksat dhe detyrimet;

d. zbritjet qé zbatohen automatikisht sipas kushteve té ofertés.

Komponentét gé varen nga vlera té pércaktuara ose té miratuara nga ERE pérditésohen né
Platformén e Krahasimit té Cmimeve sipas té dhénave né fuqi.

Shpenzimet gé nuk mund té pérllogariten paraprakisht nuk paragiten si pjesé e njé kostoje té
garantuar.



Neni 15
Pérditésimi i komponentéve me ¢mim té ndryshueshém ose dinamik

ERE siguron qé Platforma e Krahasimit t&¢ Cmimeve té shfaqi datén e pérditésimit té té dhénave
té pérdorura pér pérllogaritjen.

Pér ofertat me ¢mim dinamik, pérdoruesi informohet garté se shpenzimi i paragitur éshté njé
vlerésim dhe nuk pérbén garanci pér shpenzimin faktik té ardhshém.

KREU V
KERKESAT TEKNIKE DHE FUNKSIONALE

Neni 16
Parimet pér standardet informatike

ERE siguron gé Platforma e Krahasimit t¢ Cmimeve té projektohet, mirémbahet dhe zhvillohet
mbi bazén e parimeve té sigurisé, géndrueshmérisé, aksesueshmérisé, neutralitetit teknologjik
dhe lehtésisé sé mirémbajtjes dhe té pérditésimit.

ERE pérdor, pér aq sa éshté e pérshtatshme dhe ekonomikisht e arsyeshme, standarde té njohura
dhe praktika té mira pér zhvillimin e platformave publike online.

Neni 17
Integrimi teknik dhe funksional

ERE siguron gé Platforma e Krahasimit t¢ Cmimeve té zhvillohet né ményré gé té minimizojé
barrén administrative dhe teknike pér furnizuesit.

Kur éshté teknikisht dhe ekonomikisht e mundur, ERE pérdor mekanizma gé shmangin
pérséritjen e informacionit gé furnizuesit kané pércjellé mé herét.

Platforma e Krahasimit t&¢ Cmimeve mundéson, sipas nevojés:

autentifikimin e furnizuesve;
transmetimin elektronik té ofertave;
pérditésimin e té dhénave;
korrigjimin e informacionit;
komunikimin elektronik me ERE-n.

Neni 18
Pérshtatshméria teknike

ERE siguron gé Platforma e Krahasimit t&¢ Cmimeve té jeté e pérdorshme né pajisje té ndryshme
elektronike, pérfshiré telefonat celularé, tabletét dhe kompjuterét.

Paragitja e informacionit pérshtatet automatikisht me madhésiné dhe rezolucionin e pajisjes sé
pérdoruesit.

Platforma e Krahasimit t¢ Cmimeve, minimizon nevojén e pérdoruesit pér zmadhim, lévizje
horizontale dhe ndérhyrje teknike.



Neni 19
Aksesueshmeéria

ERE siguron gé Platforma e Krahasimit t¢ Cmimeve té jeté e aksesueshme pér personat me
aftési té kufizuara.

Platforma e Krahasimit t¢ Cmimeve éshté e perceptueshme, e pérdorshme, e kuptueshme dhe e
géndrueshme.

ERE siguron gé zhvillimi dhe pérditésimi i platformés té marrin né konsideraté standardet e
zbatueshme té aksesueshmérisé digjitale.

Neni 20
Pérdorshméria

ERE siguron qé Platforma e Krahasimit t€ Cmimeve t’i mundé€sojé pérdoruesit kryerjen e
kérkimit dhe t& krahasimit né ményré té thjeshté, té shpejté dhe té kuptueshme.

Gjaté procesit té kérkimit, platforma ofron udhézime té pérshtatshme pér plotésimin e té
dhénave dhe interpretimin e rezultateve.

Neni 21
Paragitja grafike e Platformés sé Krahasimit t&¢ Cmimeve

Paraqitja grafike e Platformés sé Krahasimit té Cmimeve éshté e thjeshté dhe funksionale.

Organizimi i informacionit evidenton funksionet kryesore dhe informacionin me réndési pér
vendimmarrjen e pérdoruesit.

Elementet e avancuara té kérkimit dhe té filtrimit paragiten né ményré té tillé qé té mos e
mbingarkojné pérdoruesin me informacion té panevojshém.

Neni 22

Siguria
ERE garanton siguriné informatike té Platformés sé Krahasimit t¢ Cmimeve dhe mbrojtjen e
informacionit té administruar népérmjet saj.
Masat teknike dhe organizative synojné:

mbrojtjen nga aksesi i paautorizuar;

ruajtjen e integritetit té té€ dhénave;

garantimin e disponueshmérisé sé platformés;

ruajtjen dhe rikuperimin e té dhénave né rast ndérprerjesh ose incidentesh;
d. monitorimin e vazhdueshém té parametrave kritiké té sigurisé.

Pérpunimi i té dhénave personale kryhet né pérputhje me legjislacionin né fugi pér mbrojtjen e
té dhénave personale.

Neni 23
Performanca e Platformés sé Krahasimit t&¢ Cmimeve

ERE siguron gé Platforma e Krahasimit t¢ Cmimeve té ofrojé nivele té pérshtatshme
performance, né pérputhje me numrin e pérdoruesve, numrin e ofertave dhe kérkesat e
funksionimit té platformés.

ERE monitoron, ndér té tjera:

a. kohén e pérgjigjes sé platformés;
b. numrin e kérkimeve;
c. numrin e ofertave té pérpunuara.

Neni 24
Mirémbajtja dhe pérditésimi

ERE zbaton njé proces té vazhdueshém mirémbajtjeje dhe pérditésimi té Platformés sé
Krahasimit t& Cmimeve.
Pérditésimi merr né konsideraté:

zhvillimet teknologjike;

ndryshimet né tregun e energjisé elektrike;

nevojat e pérdoruesve;

problematikat e identifikuara gjaté pérdorimit;
ndryshimet né legjislacion dhe né kuadrin rregullator.

Pérditésimet synojné ruajtien dhe pérmirésimin e funksionalitetit, té sigurisé dhe té
aksesueshmeérisé sé platformés.

KREU VI
ADMINISTRIMI, MONITORIMI DHE RAPORTIMI

Neni 25
Administrimi i Platformés sé Krahasimit t¢ Cmimeve
Platforma e Krahasimit t&¢ Cmimeve administrohet dhe operohet nga ERE.

ERE pércakton strukturén organizative dhe pérgjegjésité pér administrimin, mirémbajtjen dhe
zhvillimin e Platformés sé Krahasimit t&¢ Cmimeve.

Administrimi i platformés garanton pavarésiné e saj nga pjesémarrésit e tregut dhe trajtimin e
barabarté té furnizuesve.

Neni 26
Detyrimet e ERE-s né administrimin e Platformés sé Krahasimit té Cmimeve

ERE:

a. siguron funksionimin dhe mirémbajtjen e Platformés sé Krahasimit t&é Cmimeve;
b. administron publikimin e ofertave;
c. siguron trajtimin e barabarté té furnizuesve;



¢. siguron funksionimin e mekanizmit pér raportimin e informacionit té pasaktg;

d. siguron pérditésimin e metodologjisé sé krahasimit;

dh. ofron, sipas nevojés, asistencé teknike pér furnizuesit lidhur me pérdorimin e platformés;
e. monitoron saktésiné dhe pérditésimin e informacionit té publikuar;

€. siguron funksionimin e sigurt dhe té aksesueshém té platformés.

Neni 27
Verifikimi i informacionit pérpara publikimit

1. ERE siguron gé Platforma e Krahasimit t¢ Cmimeve té mundésojé, kur éshté teknikisht e
zbatueshme, qé furnizuesi té verifikojé informacionin e pércjellé pérpara publikimit.
2. Ky verifikim mund té pérfshijé:

a. saktésiné e té dhénave;
b. paragitjen e ofertés;
C. pérputhshmériné e té dhénave té transmetuara me fushat e kérkuara.

3. Verifikimi teknik né platformé nuk transferon te ERE pérgjegjésiné e furnizuesit pér saktésiné
dhe vértetésiné e informacionit té ofertés.

Neni 28
Monitorimi dhe pérmirésimi i vazhdueshém

1. ERE monitoron periodikisht pérdorimin dhe funksionimin e Platformés sé Krahasimit té
Cmimeve.

2. ERE mund té kryejé anketime ose forma té tjera vlerésimi pér té matur:

a. kénaqésiné e pérdoruesve;

b. lehtésiné e pérdorimit;

C. (Qartésiné e informacionit;

¢. efektivitetin e funksioneve té krahasimit.

3. ERE mund té pérdoré tregues performance, analiza krahasuese dhe praktika té mira pér té
identifikuar nevojat pér pérmirésimin e platformés.

Neni 29
Raportimi mbi funksionimin e Platformés sé Krahasimit t¢ Cmimeve

ERE bén publik, ¢do 6 (gjashté) muaj, informacion té pérgjithshém mbi funksionimin e Platformés
sé Krahasimit t& Cmimeve, gé pérfshin t& dhéna agregate mbi ofertat e publikuara, pérdorimin,
performancén dhe disponueshmériné e platformés, problematikat e konstatuara, pérfshiré raportimet
e pérdoruesve pér informacion té pasakté, si dhe masat e marra pér pérmirésimin e funksionimit té
saj.

KREU VII
DISPOZITA PERFUNDIMTARE

Neni 30
Dispozita té tjera

1. Pér céshtjet gé nuk rregullohen shprehimisht né kété Rregullore zbatohen dispozitat e
legjislacionit né fuqi pér sektorin e energjisé elektrike dhe aktet e tjera té ERE-s.

2. ERE miraton, sipas nevojés, procedurat dhe specifikimet teknike pér zbatimin e késaj
Rregulloreje.

Procedurat dhe udhézimet teknike nuk mund té bien ndesh me dispozitat e késaj Rregulloreje.
4. ERE rishikon kété Rregullore kur ndryshimet né legjislacion, zhvillimet e tregut, teknologjia
ose funksionalitetet e Platformés sé Krahasimit t& Cmimeve e béjné té nevojshme.
Neni 31
Hyrja né fuqi
Kjo Rregullore hyn né fugi pas botimit né Fletoren Zyrtare.

